
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

আরোগ্য
৮৩১



মধুময় পৃথিবীর ধূলি






এ দ্যুলোক মধুময়, মধুময় পৃথিবীর ধূলি—
অন্তরে নিয়েছি আমি তুলি,
এই মহামন্ত্রখানি
চরিতার্থ জীবনের বাণী।

দিনে দিনে পেয়েছি সত্যের যা-কিছু উপহার
মধুরসে ক্ষয় নাই তার।

তাই এই মন্ত্রবাণী মৃত্যুর শেষের প্রান্তে বাজে—

সব ক্ষতি মিথ্যা করি অনন্তের আনন্দ বিরাজে।
শেষস্পর্শ নিয়ে যাব যবে ধরণীর
বলে যাব, ‘তোমার ধূলির
তিলক পরেছি ভালে;

দেখেছি নিত্যের জ্যোতি দুর্যোগের মায়ার আড়ালে।
সত্যের আনন্দরূপ এ ধূলিতে নিয়েছে মুরতি,
এই জেনে এ ধুলায় রাখিনু প্রণতি।’






শান্তিনিকেতন

১৪ ফেব্রুয়ারি ১৯৪১








পিয়ারি








আসিল দিয়াড়ি হাতে রাজার ঝিয়ারি

খিড়কির আঙিনায়, নামটি পিয়ারি।

আমি শুধালেম তারে, ‘এসেছ কী লাগি?’

সে কহিল চুপে চুপে, ‘কিছু নাহি মাগি।

আমি চাই ভালো ক’রে চিনে রাখো মোরে,

আমার এ আলোটিতে মন লহো ভ’রে।

আমি যে তোমার দ্বারে করি আসা-যাওয়া,

তাই হেথা বকুলের বনে দেয় হাওয়া।















[image: ]

[image: ]

'https://bn.wikisource.org/w/index.php?title=পাতা:সঞ্চয়িতা-রবীন্দ্রনাথ_ঠাকুর.pdf/৮৩৫&oldid=1773446' থেকে আনীত


				
			

			
			

		
		
		  
  	
  		 
 
  		
  				০৫:৩৯, ১২ সেপ্টেম্বর ২০২৩ তারিখে সর্বশেষ সম্পাদিত
  		
  		 
 
  	

  
	
			
			
	    ভাষা

	    
	        

	        

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]



				 এই পাতা শেষ সম্পাদিত হয়েছে ০৫:৩৯টার সময়, ১২ সেপ্টেম্বর ২০২৩ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








